
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2012 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ
ԴԵԿՏԵՄԲԵՐԻ 22-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ
ԵՎ ԼՐԱՑՈՒՄ ԿԱՏԱՐԵԼՈՒ ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՍՊՈՐՏԻ ԵՎ ԵՐԻՏԱՍԱՐԴՈՒԹՅԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
-------------------------------------------------------------------------------------------------------------
«Հայաստանի Հանրապետության 2012 թվականի պետական բյուջեի մասին» Հա​յաս​տա​նի Հան​րապետության օրենքի 11-րդ հոդվածի 6-րդ կետին և «Հայաստանի Հանրա​պե​տու​թյան բյուջե​տա​​յին հա​​մակարգի մասին» Հայաստանի Հանրապետության օրենքի 19-րդ հոդվածի 3-րդ կետին համապատասխան՝ Հայաստանի Հանրապետության կառավարությունը  ո ր ո շ ու մ  է.

1. «Հայաստանի Հանրապետության 2012 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավա​րության 2011 թվականի դեկ​տեմ​​​բերի 22-ի «Հա​յաս​տա​​նի Հանրապետության 2012 թվա​կանի պետական բյուջեի կատա​րումն ապա​​հովող մի​ջո​ցա​ռում​ների մասին» N 1919-Ն որոշման մեջ կատարել փոփո​խու​թ​յուն​ներ և լրացում՝ հա​մա​ձայն NN 1, 2, 3, 4,5 և 6 հավելվածների:
2. «Սպորտային բժշկության և հակադոպինգային ծառայության հանրապետական կենտրոն» պետական ոչ առևտրային կազմակերպությունում 2011 թվականի դեկտեմբերի 9-ից մինչև 15-ը Հայաստանի Հանրապետության կառավարու​թյանն առընթեր պետական եկամուտների կոմիտեի կողմից անցկացված հարկային ստուգումների արդյունքում ի հայտ եկած 2008‑2010 թվականների պարտավորությունները մարելու նպատակով «Սպորտային բժշկության և հակադոպինգային ծառայության հանրապետական կենտրոն» պետական ոչ առևտրային կազմակերպությանը որպես նվիրաբերություն տրամադրելու համար Հայաստանի Հանրապետության սպորտի և երիտասարդության հարցերի նախարարու​թյանը 2012 թվականի առաջին եռամսյակում հատկացնել 94,436.7 հազ. դրամ` Հայաստանի Հանրապետության 2012 թվականի պետական բյուջեով նախատեսված Հայաստանի Հանրապետության կառա​վարության պահուստային ֆոնդի հաշվին (բյուջետային ծախսերի տնտեսագիտական դասակարգման «Ընթացիկ դրամաշնորհներ պետական և համայնքային ոչ առևտրային կազմակերպու​թյուններին» հոդվածով):

3. Հայաստանի Հանրապետության սպորտի և երիտասարդության հարցերի նախարարին` սույն որոշման 2-րդ կետով նախատեսված գումարը տրամադրել «Սպորտային բժշկության և հակադոպինգային ծառայության հանրապետական կենտրոն» պետական ոչ առևտրային կազմակերպությանը` նվիրաբերության պայմանագրի հիման վրա:

4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՏԵՂԵԿԱՆՔ-ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2012 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ
ԴԵԿՏԵՄԲԵՐԻ 22-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ
ԵՎ ԼՐԱՑՈՒՄ ԿԱՏԱՐԵԼՈՒ ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՍՊՈՐՏԻ ԵՎ ԵՐԻՏԱՍԱՐԴՈՒԹՅԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
2005 թվականի հոկտեմբերի 19-ին Փարիզում ստորագրվել է «Սպորտում դոպինգի դեմ պայքարի մասին» միջազգային կոնվենցիան: Կոնվենցիան գործում է աշխարհի շուրջ 190 պետությունների համար, այն պարտադրում է յուրաքանչյուր երկրի ունենալու իր ազգային հակադոպինգային ծառայությունը, որը կգործի միջազգային չափորոշիչներին համապատասխան: 
2009 թվականի դեկտեմբերի 10-ին ՀՀ Ազգային ժողովի կողմից վավերացվելուց հետո ՀՀ սպորտի և երիտասարդության հարցերի նախարարությունը, կոնվենցիայի 3-րդ և 5-րդ հոդվածներին համապատասխան, ընդունել է Հայաստանի Հանրապետության հակադոպինգային կանոնները, իսկ այդ հակադոպինգային գործառույթները սկսել է իրականացնել «Սպորտային բժշկության և հակադոպինգային ծառայության հանրապետական կենտրոն» ՊՈԱԿ-ը: 
Մինչև 2010 թվականի դեկտեմբեր ամիսը «Սպորտային բժշկության և հակադոպինգային ծառայության հանրապետական կենտրոն» ՊՈԱԿ-ի կողմից վարձակալված տարածքը չէր համապատասխանում լիցենզավորման համար անհրաժեշտ պահանջներին, ուստի ՊՈԱԿ-ը իր գործունեությունը ծավալում էր առանց լիցենզիայի, հակառակ դեպքում Հայաստանի Հանրապետության մարզական պատվիրակությունները իրավունք չէին ունենա մասնակցելու միջազգային առաջնություններին:

2010 թվականի դեկտեմբերի 28-ից ՊՈԱԿ-ի կողմից կնքվեց նոր վարձակալության պայմանագիր, որն էլ հնարավորություն տվեց վերջինիս գործունեության լիցենզավորմանը: 

ՀՀ կառավարությանն առընթեր պետական եկամուտների կոմիտեի կողմից 2011 թվականի դեկտեմբերի 9-ից մինչև 15-ը անցկացված հարկային ստուգումների ակտի հիման վրա պարզ դարձավ, որ ՊՈԱԿ-ը, խախտելով «Լիցենզավորման մասին» ՀՀ օրենքի 43-րդ հոդվածի 2-րդ կետի աղյուսակի 3-րդ գլխի 3‑րդ կետի պահանջները, առանց համապատասխան լիցենզիայի զբաղվել է բժշկական գործունեությամբ, ուստի անհրաժեշտություն է առաջացել մարել «Սպորտային բժշկության և հակադոպինգային ծառայության հանրապետական կենտրոն» ՊՈԱԿ-ի պարտավորությունը Հայաստանի Հանրապետության պետական բյուջեի նկատմամբ:

ՀՀ կառավարության պահուստային ֆոնդից ՀՀ սպորտի և երիտասարդության հարցերի նախարարությանը անհրաժեշտ է հատկացնել 94436.7 (իննսունչորս միլիոն չորս հարյուր երեսունվեց հազար յոթ հարյուր) հազար ՀՀ դրամի գումար՝ վերը նշված պարտավորությունները մարելու համար:

Միաժամանակ հայտնում եմ, որ հարկային պարտավորությունների մարումը այլ ֆինանսական աղբյուրների միջոցով իրականացնել հնարավոր չէ:

ՀՀ սպորտի և երիտասարդության հարցերի



նախարար




Արթուր Պետրոսյան

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2012 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ
ԴԵԿՏԵՄԲԵՐԻ 22-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ
ԿԱՏԱՐԵԼՈՒ ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՊՈՐՏԻ ԵՎ ԵՐԻՏԱՍԱՐԴՈՒԹՅԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻ ԾԱԽՍԵՐԻ ԵՎ ԵԿԱՄՈՒՏՆԵՐԻ ՓՈՓՈԽՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության 2012 թվականի պետական բյուջեում և Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ փոփոխություններ և լրացում կատարելու ու Հայաստանի Հանրապետության սպորտի և երիտասարդության հարցերի նախարարությանը գումար հատկացնելու մասին» Հայաստանի Հանրապետության կառավարության որոշման ընդունմամբ Հայաստանի Հանրապետության պետական բյուջեի ծախսերի և եկամուտների փոփոխություններ չեն առաջանում:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2012 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ

ԴԵԿՏԵՄԲԵՐԻ 22-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ
ԿԱՏԱՐԵԼՈՒ ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՊՈՐՏԻ ԵՎ ԵՐԻՏԱՍԱՐԴՈՒԹՅԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
ԿԱՊԱԿՑՈՒԹՅԱՄԲ ՆՈՐ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ

ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության 2012 թվականի պետական բյուջեում և Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ փոփոխություններ և լրացում կատարելու ու Հայաստանի Հանրապետության սպորտի և երիտասարդության հարցերի նախարարությանը գումար հատկացնելու մասին» Հայաստանի Հանրապետության կառավարության որոշման ընդունման կապակցությամբ նոր իրավական ակտերի ընդունման անհրաժեշտություն չի առաջանում:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2012 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ

ԴԵԿՏԵՄԲԵՐԻ 22-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՊՈՐՏԻ ԵՎ ԵՐԻՏԱՍԱՐԴՈՒԹՅԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ ԱՌԱՋԱՐԿՈՒԹՅՈՒՆԵՐԻ ԵՎ ԴԻՏՈՂՈՒԹՅՈՒՆՆԵՐԻ ՎԵՐԱԲԵՐՅԱԼ

	Դիտողության, առաջարկության հեղինակը և գրության համարը
	Դիտողության, առաջարկության բովանդակությունը
	Եզրակացություն

	ՀՀ ֆինանսների նախարարություն
17.01.2012թ.

N 1/4.3-1/321-12 գրություն


	ՀՀ ֆինանսների նախարարությունը քննարկել է Ձեր 29.12.2011թ. N 1/08/1169-11 գրությամբ ներկայացված «Հայաստանի Հանրապետության սպորտի և երիտասարդության հարցերի նախարարությանը գումար հատկացնելու և Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման N 11 հավելվածի        N 11.24 աղյուսակի մեջ լրացումներ կատարելու մասին» Հայաստանի Հանրապետության օրենքի կիրարկումն ապահովող միջոցառումների մասին» ՀՀ կառավարության որոշման նախագիծը (այսուհետ` Նախագիծ) և հայտնում է հետևյալը. 
Ըստ Նախագծի առաջարկվում է «Սպորտային բժշկության և հակադոպինգային ծա​ռա​​​յության հանրապետական կենտրոն» ՊՈԱԿ-ում ՀՀ կառավարությանն առընթեր պետական եկամուտների կո​մի​տե​ի կողմից անցկացված 2008-2011 թվականների հարկային ստուգումների արդյունքում ի հայտ եկած հար​կային պար​​​տավորությունները մարելու նպատակով ՊՈԱԿ-ին որպես նվիրաբերություն ՀՀ սպոր​տի և երիտասարդության հար​ցերի նախարարությանը ՀՀ 2011 թվականի պե​​տական բյու​ջե​ով նա​խա​տեսված ՀՀ կառավարության պահուստային ֆոնդի հաշվին տրա​​մադրել 94,436.7 հա​զար ՀՀ դրամ:

Այս կապակցությամբ առաջարկում ենք.

1. ՀՀ առողջապահության նախարարության եզ​րակացության հիման վրա հստակեցնել ՊՈԱԿ-ի կանոնադրությամբ նախատեսված և իրա​կանացված գործունեության տեսակներից լի​ցենզավորման ենթակաները (այդ թվում` պե​տական բյու​ջե​ից ֆինանսավորման ենթակա գոր​ծունեության մասով(:

2. Նախագծին կից ներկայացված ակտի 15-րդ կետի 2-րդ մասում նշված առանց լի​ցեն​զիա​յի լի​ցենզավորման ենթակա գործունեության արդյունքում հաշ​վարկ​​ված իրացման շրջա​​նա​ռու​թ​յան (համախառն եկամտի( 188,873.4 հազար ՀՀ դրամ եկա​​մուտը նվազեցնել լի​ցենզավորման ոչ ենթակա գործունեության արդյունքում հաշ​վարկ​ված իրացման շրջա​նա​ռու​թյան գումարի չափով:

Միաժամանակ հարկ է նկատի ունենալ, որ «Պետական ոչ առևտրային կազմակերպությունների մասին» ՀՀ օրենքի 3-րդ հոդվածի 1-ին մասի համաձայն պետական ոչ առևտրային կազմակերպությունը շահույթ ստանալու նպատակ չհետապնդող, իրավաբանական անձի կարգավիճակ ունեցող ոչ առևտրային կազմակերպություն է: Նույն հոդվածի 2-րդ մասի համաձայն պետական ոչ առևտրային կազմակերպությունը որպես սեփականություն ունի առանձնացված գույք և իր պարտավորությունների համար պատասխանատու է այդ գույքով: Պետական ոչ առևտրային կազմակերպությունը կարող է իր անունից ձեռք բերել ու իրականացնել գույքային և անձնական ոչ գույքային իրավունքներ, կրել պարտականություններ, դատարանում հանդես գալ որպես հայցվոր կամ պատասխանող: ՀՀ քաղաքացիական օրենսգրքի 50-րդ հոդվածի 1-ին մասի համաձայն իրավաբանական անձ է համարվում այն կազմակերպությունը, որը, որպես սեփականություն, ունի առանձնացված գույք և իր պարտավորությունների համար պատասխանատու է այդ գույքով, կարող է իր անունից ձեռք բերել ու իրականացնել գույքային և անձնական ոչ գույքային իրավունքներ, կրել պարտականություններ, դատարանում հանդես գալ որպես հայցվոր կամ պատասխանող:

Ելնելով նշվածից անընդունելի ենք համարում իրավաբանական անձի պարտավորությունների մարումը ՀՀ պետական բյուջեի միջոցների հաշվին:

Բացի այդ, ըստ Նախագծին կից ներկայացված N 1001634 ատկի «Սպորտային բժշկության և հակադոպինգային ծառայության հանրապետական կենտրոն» ՊՈԱԿ-ի ՀՀ պետական բյուջեի նկատմամբ պարտավորությունները առաջացել են վերջինիս կողմից առանց համապատասխան լիցենզիայի լիցենզավորման ենթակա գործունեությամբ զբաղվելու արդյունքում: Այս պարագայում անհասկանալի է դառնում ՊՈԱԿ-ի կողմից օրենքի խախտման հետետանքով պետությանը հասցված վնասը պետության կողմից (ՀՀ պետական բյուջեի միջոցների հաշվին) հատուցելու տրամաբանությունը:


	Ընդունվել է ի գիտություն: «Սպորտային բժշկու​թյան և հակադո​պինգ​ային ծա​ռա​​​յության հանրապետական կենտրոն» ՊՈԱԿ-ը իր կանոնադրությամբ իրականացնում է ձեռնարկատիրական գործունեության հետևյալ տեսակները՝ ա) սպորտային բժշկության գործունեու​թյուն և բ) հակադո​պինգային հսկողություն:
Չի ընդունվել, քանի որ լիցենզավոր​ման ենթակա գործու​նեության արդյունքում հաշ​վարկ​​ված իրացման շրջա​​նա​ռու​թ​յան (համախառն եկամտի( 188,873.4 հազար ՀՀ դրամ եկա​​մուտը լի​ցեն​զավորման ոչ ենթակա գործունեության արդյունքում հաշ​վարկ​ված իրացման շրջա​նա​ռու​թյան գումարի չափով նվազեցնել հնարավոր չէ, քանի որ անհնար է տարբերակել ամբողջ եկամուտի մեջ լի​ցեն​զավորման ենթակա և ոչ ենթական գործունեությունների արդյունքում հաշ​վարկ​ված իրացման շրջա​նա​ռու​թյան գումարների չափը: ՊՈԱԿ-ի հիմնական միջոցների (բուժ.սարքավորումներ) մնացորդային արժեքը կազմում է 30416,7 հազար ՀՀ դրամ, որը ևս չի մարի ՊՈԱԿ-ի պարտավորությունները ՀՀ պետական բյուջեի նկատմամբ, ինչը սակայն առիթ կհանդի​սանա վերջինիս գործունեության դադարեցման համար:

 

	ՀՀ ֆինանսների նախարարություն
14.02.2012 թ.

N 1/4.3-1/1509-12 գրություն


	ՀՀ ֆինանսների նախարարությունը Ձեր 03.02.2012թ. № 1/08/92-12 գրությամբ ներկայացված` «Հայաստանի Հանրապետության սպորտի և երիտասարդության հարցերի նախարարությանը գումար հատկացնելու և Հայաստանի Հան​րա​պե​​​տության կառավարության 2011 թվականի դեկտեմբերի 22-ի № 1919-Ն որոշման № 11 հավելվածի № 11.23 աղյուսակի մեջ լրացումներ կատարելու մասին» ՀՀ կառավարության որոշման նախագծի (այ​սու​հե​տև` Նախագիծ( վե​​րաբերյալ իր իրավասու​թյունների շրջա​ն​ակում հայտնում է, որ Նա​խա​​գծով քննարկվող հարցի վերաբերյալ իր դիրքո​րոշումը հայտնել է 17.01.2012թ. N 1/4.3/321-12 գրությամբ (կցվում է( և այլ առաջարկություններ չունի:

	Ընդունվել է ի գիտություն: 



	ՀՀ արդարադատության նախարարություն
06.02.2012 թ.

N 552-12 գրություն


	1. Նախագծում «2011» թիվն անհրաժեշտ է փոխարինել «2012» թվով:
2. Նախագծի վերնագրից անհրաժեշտ է հանել «թիվ 11 հավելվածի թիվ 11.24 աղյուսակի» բառերը:

3. Նախագծի նախաբանում անհրաժեշտ է հղում կատարել նաև «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները:

	Ընդունվել է: Կատարվել է համապատասխան փոփոխություն:
Ընդունվել է: Կատարվել է համապատասխան փոփոխություն:

Ընդունվել է: Կատարվել է համապատասխան փոփոխություն:



